Recomendacion dirixida & Conselleria de Politica Social debido ao retraso na revisiéon do
grado de discapacidade

Expediente: G.6.Q/345/18

Santiago de Compostela, 11 de abril de 2018

Sr. conselleiro:

Nesta institucion iniciouse expediente de queixa como consecuencia do escrito de -

_ relativo ao retraso na revisién do grado de discapacidade.

ANTECEDENTES

1. No seu escrito indicanos que se demora en tramitarse a sua revisidon de discapacidade a
pesar do agravamento das sUas doenzas. Antes se lle recoinece un 22%, e hoxe non ve dun
ollo, pendiante de cirurxia para corrixir, e outras doenzas, aportando os informes axeitados.

2. Ante iso requirimos informacién a Conselleria de Politica Social, que nola remitiu. Nela
sinalase o seguinte:

“l. Con data 10/05/2017 _resenta solicitude de revisiéon do grao

de discapacidade. 2. O cddigo da sua solicitude é identificada como .... 3. Dende un criterio
técnico, a equipo de valoracion e orientacién de discapacidade da Corufia cataloga o seu
expediente como de natureza médica. Sera preciso que o interesado sexa entrevistado por
dous profesionais: o traballador social (30 minutos de atencién) e o médico (30 minutos de
atencién). 4. A persoa interesada non acredita de forma documental ningin motivo de
urxencia na suUa solicitude de revision do grao de discapacidade. Os motivos regrados de
prioridade son: a) os menores de 18 anos; b) os maiores de 90 anos; c) as solicitudes de
axudas/subvencions sometidas a prazos; d) o acceso ao emprego e as ensinanzas regradas
onde exista reserva de praza para persoas con discapacidade; e) a caducidade de valoracién
do grao de discapacidade; f) a existencia dun procedemento aberto, xudicial ou
administrativo, sobre violencia de xénero; e g) as pensidns non contributivas/prestacions por
fillo a cargo, condicionadas ao cumprimento previo dos demais requisitos esixibles. Desde un
punto de vista médico nos informes presentados coa solicitude non se observa patoloxia que
xustifigue o adiantamento da sua cita.

CONCLUSION: Dado o elevado numero de solicitudes con criterio de urxencia, tanto de
valoracidn inicial como de revisiéns, e o numero de solicitudes ordinarias, cuxa tramitacion



debe seguir o rigoroso orde de entrada de solicitudes, estase producindo de xeito
conxuntural unha acumulacién de expedientes que esta atrasando os prazos nos que se
citan Os usuarios e se notifican as resolucions. Non obstante, estanse levando a cabo
actuacidns para corrixir esta situacion e reducir os prazos de tramitacion. Asi, tense
reforzado o servizo de valoracidn de discapacidade con persoal médico, mediante un acorde
de colaboracién co Servizo Galego de Saude, para que se realice unha valoraciéon dos
expedientes desta mesma natureza. Con esta medida concreta agardamos poder citar a
persoa interesada para a valoracién o antes posible”.

ANALISE

1. Coa informacién achegada confirmase o expresado polo afectado na slUa queixa: o
procedemento se atdpase retrasado, posto que iniciouse o 10/5/17 e a conselleria non
anuncia unha data para a resolucion.

2. A situacién de atraso nas valoracidns e resoluciéns dos expedientes de recofiecemento de
situacidon de discapacidade é cofiecida a través deste e doutros expedientes, e, como pode
apreciarse, o problema continla, sen que se dera solucién. O expediente debera atoparse
resolto nos prazos previstos e sen demoras inxustificadas, que prexudican os cidadans
afectados.

3. Estes problemas foron tratados en diferentes informes ao Parlamento e seguen sen
solucién, como o demostra a presente queixa. En anteriores respostas anuncidbanse
medidas para solucionar ou paliar esta situacion, pero non deron os resultados adecuados. O
comprobamos a través da presente queixa. Nesta queixa se anuncian medidas como a posta
en marcha da colaboracién co SERGAS, pero segue sen cofiecerse o resultado das medidas,
posto que non se concretan nin a situacidén das esperas nin a data na que previsiblemente se
resolvera esta valoracion.

4. Dado que seguimos a comprobar amplos retrasos nas valoracién iniciamos unha actuacién
de oficio (Q/29057/17) na que indicamos & conselleria que “desde hai tempo aprécianse
numerosos e considerables atrasos nas tramitacions das valoraciéns de discapacidades,
especialmente en alglns equipos, o que afecta as cidades e contornas nas que prestan
servizo”. A través desa actuacién de oficio tentamos cofiecer os resultados das medidas e
por tanto o cumprimento das recomendaciéns nese concreto aspecto. Considérase
necesario cofiecer os detalles da posta en marcha desas medidas, os resultados e a sua
previsible proxeccidon cara ao prazo no que rematarian. Avaliar o resultado das medidas
anunciadas permitiria cofiecer a efectividade destas e tamén das recomendacidns
formuladas, que se responderon por parte da conselleria mediante o recofiecemento do
problema e o anuncio das medidas para abordalo.



A conselleria respondeu que “implementamos, e seguimos facéndoo, distintas actuacions
desenvolvidas co obxecto de lograr unha reducién efectiva dos tempos de espera nos
procedementos de valoracién”. Indica que tomou as seguintes medidas: a) Medidas xa
implementadas: plan de apoio a xestidn a través de horas extraordinarias 2011-2013; plan
de xestién; mellora dos sistemas de xestién (inicialmente a implantacién dos sistemas e a
formacién do persoal supuxo un atraso na tramitacién, pero en 2018 espéranse acadar os
resultados previstos); e ampliacion da RPT (6 novos postos de traballo nos equipos de Ferrol
e Santiago de Compostela e 2 novos equipos). b) Medidas implementadas en 2017:
modificacion das dreas de valoracidn co obxectivo de aproximar os lugares de valoracién a
cidadania; convenio de colaboracién entre a Conselleria de Politica Social e o SERGAS
(permite o acceso a historia clinica electrdnica); historia social Unica electrénica; convenio
co SERGAS (actuacions de reforzo e medidas de axilizacién do procedemento a través do
persoal cualificado (médicos). Remitironse aos médicos do SERGAS 904 expedientes, dos que
223 xa foron valorados, o que supdn un 24,7 % de avance nas valoraciéns.

A conselleria sinala que “despois da introducién das novas medidas citadas e a pesar da
complexidade do procedemento de valoracién e o incremento do nimero de solicitudes se
prevé para o ano 2018 as reducions dos prazos e os tempos de emision da resolucién do
recofiecemento do grao de discapacidade, aos que tamén contribuira a aplicacion de novos
instrumentos administrativos para a mellora continua, que permitird alcanzar os obxectivos
propostos”.

Tendo en conta esta resposta tivemos como aceptadas as recomendacions relativas a
necesidade de solucionar o problema xeral dos atrasos coa aplicacién das medidas
anunciadas. Porén, permanecemos atentos ao cumprimento do compromiso de diminuir os
atrasos ata aterse aos prazos legalmente previstos.

Como xa sinalamos, neste caso non se concreta a melloria da situacién, posto que non se
especifica a data prevista de valoracidon, en que medida mellorou o tempo de espera para as
valoracions nos equipos da localidade e cando prevese poder cumprir co prazo establecido.

5. A persoa que reclamou por esta forma de actuar demanda a preservacién de intereses
especialmente protexidos na Constitucién Espafiola, que sinala que os poderes publicos
realizaran unha politica de prevencion, tratamento, rehabilitacion e integracion dos
discapacitados aos que prestaran a atencidn especializada que requiran e ampararan
especialmente para que gocen dos dereitos que este titulo (I) outorga a todos os cidadans
(art. 49). Como consecuencia do anterior, os poderes publicos, entre eles a administracion
autondmica, tefien a obrigacién principal de protexer os dereitos mencionados, segundo o
establecido no artigo 53 do Texto Fundamental.

CONCLUSIONS



Por todo o sinalado ata agora considérase necesario, en aplicacién do disposto no artigo
32.1 da Lei 6/1984 do Valedor do Pobo, facer chegar a esa Conselleria de Politica Social a
seguinte recomendacion:

Que con urxencia se resolva sobre o expediente obxecto desta queixa, relativo d valoracion e
recofiecemento da situacion de discapacidade da reclamante, posto que se atopa atrasado,
de tal maneira que non se produzan demoras prexudiciais; que tamén con urxencia
habilitense as medidas anunciadas para normalizar a situacion; e que comprobese que as
medidas tiveron efecto e corrixiron a situacion ata facer cumprir os prazos.

Agradecendo de anteman a acollida ao manifestado nesta resolucién do Valedor do Pobo,
recorddmoslle a necesidade de que no prazo dun mes de conta a esta instituciéon da
aceptacion da recomendacion formulada, no seu caso, e das medidas adoptadas para darlle
efectividade, tamén no seu caso.

Ademais en aplicacién do principio de transparencia a partir da semana seguinte a data na
que ditou esta resolucion incluirase na paxina web da institucion.

Saudoo atentamente,

Milagros M2 Otero Parga
Valedora do Pobo

